23PES-87
EH Bildu talde parlamentarioari atxikitako foru parlamentari Adolfo Araiz Flamarique jaunak idatziz erantzuteko galdera egin du, Foton Motor eta Inceisa enpresek eta Nafarroako Gobernuak Nafarroan ibilgailu elektrikoetan inbertitzeko sinatutako esparru-akordioari buruzkoa (11-23/PES-0087). Hona Nafarroako Gobernuko Industriako eta Enpresen Trantsizio Ekologiko eta Digitalerako Departamentuko kontseilariak horri buruz ematen dion informazioa:
1.- Fotonek aurkeztu al zuen Nafarroan ibilgailu elektrikoak ekoizteko lankidetza-plana, akordioan aurreikusten zen moduan?
Bai, lankidetza-plana bi alderdiek sinatutako lankidetza-kontratuan jasotzat ematen dugu.
Hala ere, kontratu horren osagarri moduan, aurkitu dugun dokumentazioan, badira bi dokumentu galderari erantzun diezaioketenak, alegia, 2011-2015 negozio-plana eta Grupo Pentagón izenaz Ministerioaren laguntzen deialdian aurkeztu zen inbertsio-proiektua.
Dokumentu horiek guztiak 11-23/PEI/-00236 informazio-eskaerari erantzunez igorri zitzaizkizun.
2.- Nafarroako Gobernuak prestatu egin al zuen ibilgailu elektrikoen merkatuak Europan bizi duen egoerari buruzko azterlana, akordioan aurreikusten zen moduan?
Bai, Gobernuak egin zuen azterlana, eta horren kopia eman zitzaizun 11-23/PEI/-00236 informazio-eskaerari erantzunez.
3.- Nafarroako Gobernuak egin al zuen ibilgailu elektrikoak ekoizteko beharrezkoak diren osagaien balizko hornitzaileei buruzko ikerketa Nafarroako Foru Komunitatean, akordioak aurreikusten zuen moduan?
Bai, Gobernuak egin zuen azterlana, eta horren kopia eman zitzaizun 11-23/PEI/-00236 informazio-eskaerari erantzunez.
4.- Nafarroako Gobernuak zer baliabide jarri zituen helburuen lorpenerako, akordioan aurreikusten zen moduan?
Denboraren iraganak eta Sodenako langilerian izandako aldaketek eragiten duten ziurgabetasuna gorabehera, erantzun dezakegu Sodenak baliabide hauek baino ez zituela jarri: negozio-plana aztertzeko izendatu zen taldeak lanean emandako denbora eta bidaien gastuak.
5.- Zehaztu eta sinatu al ziren hiru alderdien arteko merkataritza-lankidetzarako kontratuko legezko agiriak, akordioan aurreikusten zen moduan?
Guk dakigula, ez zen sinatu akordioan aurreikusitako legezko agiririk.
6.- FOTON iritsi al zen Inceisak Tafallan zuen lantegian (Barranquiel industrialdea) inbertitu eta kokatzera, akordioan aurreikusten zen moduan?
Jakin badakigu Foton Europa Motor SL sozietatea eratu zela eta haren egoitza soziala Barranquiel industrialdean kokatu zela. Jakin badakigu, gainera, autobus hibridoaren prototipo bat fabrikatu zutela, baina ez dakigu xehetasun gehiagorik.
7.- Zenbat diru bideratu zuen Nafarroako Gobernuak Tafallako lantegia eraikitzeko inbertsio-laguntzetan?
Ez Industria Departamentuak ez Sodenak ez zieten Tafallako lantegian kokatzeko inolako laguntzarik eman ez Foton Europa Motorri ez Inceisari. 
8.- Nafarroako Gobernuak berreskuratu al du, guztiz edo hein batean, Txinako enpresa horietakoren bati inbertsiorako laguntzeagatik edo Foton eta Inceisarekin eginiko akordioaren xedera bideratutako beste batzuengatik erreklamaturikoa?
Ez Industria Departamentuak ez Sodenak ez zieten inolako laguntzarik eman ez Foton Europa Motorri ez Inceisari. Beraz, ez zen inongo itzulketarik erreklamatu eta ez dago ezer berreskuratzekorik.
Hori guztia jakinarazten dizut, Nafarroako Parlamentuko Erregelamenduaren 215. artikulua betez.

